
ఘనదివ్యాంబరభూషణావళులు శృంగారించి ముద్దిచ్చి తాన్

దనయన్ సూనుని జూచి చూచి మదిలో ధన్యుండ నేనైతిగా.

	వ.	
అని యానందించుచునుండె.

	సీ.	
అపుడు పద్మావతి నానందముగఁ బెండ్లి

        యాడెద నని వేంకటాద్రివిభుఁడు

భావించుచుండఁగఁ బద్మావతికి నవ

        యౌవనకాలంబు నవతరించె

నంతలోపలన వసంతకాలము వచ్చె

        శృంగారములు లలిఁ జిగురు లెత్తె

గోరకంబులుతోడఁ గుసుమము ల్వికసించెఁ

        దగిన [1]శలాటువు ల్దనరె మించి



	 







	తే.	
యంతకంతకు ఫలియింప నచ్చటచట

గుములుగాఁ గూడి కోయిల ల్గూయసాగె

నతముదంబుగ నళులు ఝంకృతు లొనర్చెఁ

గలికి చిలుకలు కలరవంబులను మించె.

	సీ.	
చిగురుటాకులు మెక్కి చెలరేఁగుపికములు

        మేలు పూఁదేనియ ల్గ్రోలు నళులు

పరిపక్వఫలములఁ గొఱకుశారిక లబ్జ

        నాళము ల్మెక్కుమరాళములును

సందడింపఁగ సదానందకరంబులై

        తనరారు శృంగారవనము లన్ని

మెఱయఁ బద్మావతి మేడపైనుండి యా

        సుమవనంబుల నెల్లఁ జూచి చూచి



	 



	↑ శలాటువు = పచ్చికాయ











[image: ]

[image: ]

"https://te.wikisource.org/w/index.php?title=పుట:శ్రీవేంకటాచలమాహాత్మ్యము_(తఱిగొండ_వేంకమాంబ).pdf/269&oldid=360483" నుండి వెలికితీశారు


					వర్గం: 	అచ్చుదిద్దబడినవి

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

